
Bataaxal bi Yalla may

SAAG,
mu bind ko

1 Man Saag, jaamu Yalla ak Boroom bi Yeesu
Kirist, maa leen di nuyu, yéen fukki giir ak fiaar,
yi tasaaroo ci biir addina si.

Xel mu mat _
2 Yéen samay bokk, waxtu wu nattu yi dalee

ci seen kaw, ak nu fiu mana mel, defleen ko ni
mbég mu réy, 3xam ne nattub ngém mooy ndeyu
muil. 4Kon na seen mufi dem ba mat, ngir ngeen
baria fell fenn, waaye ngeen mat sékk.

5 Ku xelam des ci benn fann ci yéen nag, na
ko fiaan Yalla, te dina ko ko may, ndaxte Yalla
mooy Aji Yéwén, jiy may fépp ci lu andul ak
genn nafifi. 6 Waaye na ko fiaan ci ngém te bafi
cee werante; ndaxte kiy werante mi ngi mel ni
ndoxum géej, mi ngelaw liy lémbaaje wet gu ne.
7 Bu kooku yaakaar dara ci Boroom bi. 8 Ku am
xel fnaar la, te fiakk pastéef ci 1épp lu mu mana
def.

Barele ak néewle

9 Naka mbokk mi néew doole, na sant ci
teraangaam fa kanam Yalla; 10 te boroom alal
it sant cig suufeem, ndax ni toor-toor di ruuse,
noonu lay wéye. 11 Su jant fenkee, ba naaj
wi tang, kon gancax lax, tdor-téor ruus, te
rafetaayam naaw. Noonu la boroom alal di
nasaxe, moom ak i jéfam.

Nattu yi ak fiir yi

12 Ku dékku nattu, ku barkeel nga, ndax boo ci
génnee ak ndam, dees na la jagleel kaalag dund,
gi Yalla dig fi ko bégg.

13 Bu la fiir galanee, bul ne: «Yallaa ko dogal,»
ndaxte Yalla jegewul ak mbon fenn te du fiir
kenn. 14 Waaye ku sa bakkan nax, ba man
la, looloo lay dugal ci fiir 15 Kon bu bégg-
bégg émbee, bakkaar lay wasin, te bu bakkaar
maggee, jur dee.

16 Yéen sama bokk yi ma bégg, buleen juum ci
lii: 17 gépp may gu baax ak gépp jagle gu mat, ci
Yalla la joge, di Baay bi sakk leeri asamaan, fekk
moom du soppiku, mbaa muy leer ak di léndém.
18 Ci coobareem la nu sole kaddug dégg gi, ba
nu judduwaat, di tanneefu 1épp lu mu bind.

Jéfeleen kaddug Yalla

19 Yéen sama bokk yi ma bégg, nangeen xam
lii: ku nekk war ngaa farlu ci déglu, di yéexa
wax tey yéexa mer. 20 Ndaxte meru nit du jur
njub gi neex Yalla. 21 Moo tax nanguleen ci
woyof kaddu, gi leen Yalla sol te man leena
musal, di déddu bépp sobe ak coxor gi daj
addina.

22 Buleen yem ci déglu kaddu gi rekk, di nax
seen bopp; waaye jéfeleen ko. 23 Ndaxte ku
déglu kaddu gi te baf koo jéfe, moom ak kuy
seetu floo yem: 24 day gis xar kanamam, te su
nee wérén, daldi fatte meloom. 25 Waaye kuy
géstu yoonu Yalla, wi mat tey goreel —waxuma
ki dégg, ba noppi fatte, waaye kiy jéfe ndigal—
kooku barkeel na ci kaw jéfam.

26 Ku yaakaar ne am na diine, waaye moomul
lammifiam, xanaa di nax boppam rekk, diineem
jooju du diiney dara. 27 Ku diineem sell te amul
benn gakk fa kanam Yalla mooy kii: ki nemmiku
jirim yi ak jigéen, fii seen jékkér faatu, ci seeni
tiis, tey waggar sobey addina.

2

Buleen génale

1Yéen samay bokk, bu benn génale laal seen
ngém ci sunu Boroom Yeesu Kirist, mi soloo
ndam. 2 Ndaxte su fiaari nit duggee ci seen
mbooloo, kii takk jaaroy wurus te sol yére yu
taaru, ka ca des nakk te limboo ay sagar, 3 ngeen

teral boroom daraja ji ne ko: «Aggal ci jataay
bu yiw bi,» ba noppi ngeen ne aji néew doole ji:
«Taxawal fale, mbaa nga toog fi ci samay tank,»
4 kon génale ngeen ci seen biir, ba atte ci col,
bayyi xol.

5 Dégluleen yéen sama bokk yi ma bégg, ndax
Yalla tannul fi néewle ci addina, ngir fiu barele
ci ngém, tey am i cér ci nguur, gi Yalla dig fii ko
bégg? 6 Fekk dangeen leen di toroxal! Xanaa du
boroom alal yi fioo leen di not te di leen ydbbu
fa kanam attekat yi? 7 Ndax dufiu tilimal tur wu
tedd, wi ngeen di wuyoo?

8 Su ngeen sammee yoonu Buur Yalla, ni
ko Mbind mi térale naan: «Nanga bégg sa
moroom, ni nga bégge sa bopp,» kon def ngeen
lu baax. 9 Waaye su ngeen génalee, bakkaar
ngeen, te yoonu Yalla dina leen dab ni fiu moy.
10 Ndaxte ku samm yoon wépp, waaye xétt ci

lenn ndigal rekk, jadd nga yoon wépp. 11 Ndaxte
Yalla mi ne: «Bul njaaloo», teg na ca ne: «Bul
béome.» Ku njaaloowul nag, waaye nga boome,
jadd nga yoon wépp. 12 Gannaaw dingeen nara
jaar ci atteb yoon, wiy goreel, na loolu lal seen
wax ak seen jéf. 13 Ndaxte ku yérémul, yoon du
la yérém. Te yérmande mooy not atte.

Ku gém dina ko feefial ciy jéfam

14 Te lii itam samay bokk: ku ne gém nga, te
jéfewoo ko, loolu lu muy jariii? Ndax googu
ngém man na laa musal? 15 Su amee mbokk
ci seen biir, mu rafle te amul dund, muy géor
walla jigéen, 16 te kenn ci yéen ne ko: «Demal ak
jamm, nga solu te lekk,» te fekk fajuleen aajoom,
loolu lu muy jarifi? 17 Noonu ngém gu andul ak
jéf, amul benn njarifi.

18 Waaye xanaa dina am ku ne: «Yaw am nga
ngém, man am naa ay jéf.» Yaw nag won ma sa
ngém gu andul ak jéf; man, ma feefial la sama
ngém ci samay jéf. 19 Gém nga ne Yalla kenn la;
loolu lu baax la, waaye xamal ne, jinne yi it gém
nafu loolu, ba dafioo tiit bay lox.

20 Yaw mi gatt xel, kaay ma won la ne ngém
gu andul ak jéf, amul njarifi. 21 Sunu maam
Ibraayma, ndax du ci kaw jéf la ko Yalla attee
ni ku jub, ci li mu joxe doomam Isaaxa ni sarax?
22 Kon gis nga ne ngém dafa léngoo ak ay jéfam,
te ngémam mat ci kaw jéf jooju. 23 Noonu li fiu
wax ci Mbind mi am na, bi mu naan: «Ibraayma
gém na Yalla, te Yalla jappe ngémam ni njub,» ba
fiu ko wooye xaritu Yalla. 24 Kon nag gis nga ne

Yalla ci jéf lay atte nit ni ku jub, waaye du ci kaw
ngém kese.

25 Naka Raxab jigéenu moykat bi itam, ndax du
ci noonu la ko Yalla attee ni ku jub, ci li mu teeru
ndawi Yawut yi, te jaarale leen ca poot ba? 26 Kon
nag ni jémm ju amul ruu nekke ndee, noonu la
ngém gu andul ak jéf nasaxe.

3

Moom sa lammin

1 Samay bokk, bu fiépp di sababloo nekk
janglekatu mbooloo mi, xam ne nun janglekat
yi, atte bi nuy jaar mooy géna diis. 2 Ndaxte
nun fépp sikk nanu ci fann yu bare. Ki sikkul
ci kaddoom, ku mat nga te mana not sa yaram
WEpDp.

3 Noonu ku laab fas, ngir mu déggal la, not
nga jémmam jépp. 4 Gaal yi it yu réy lafiu,
te ngelaw lu am doole di leen jafiax, waaye
dawalkat bi, wefi gu tuuti la leen di jéme fu ko
neex. > Ci noonu lammif, cér su tuuti la, waaye
day bakkoo jéf yu réy.

Seetleen ni ferfient tuutee te mana lakk all bu
yaatu. ¢ Noonu it lammifi sawara la, di bon-bonu
addina ci biir cér yi, tey musibaal jémm jépp.
Jum la, bu Seytaane taal, muy lakk addina.

7 Nit man na not xeeti rab yépp: rabi all yi,
picc yi, yiy raam ak yi ci géej gi— not na 1épp.
8 Waaye lammifi kenn manu koo not; musiba la
mu dul dal mukk, fees dell ak danar juy rey.

9 Lammifi lanuy sante Boroom bi, di sunu Baay,
ba noppi mooloo ko nit, fii Yalla sakk ci meloom.

10 Gémmifi gi sante mooy mdoloo. Yéen samay
bokk, loolu warula am. 11 Ndax ndox mu lewet
ak mu wex dinafiu ballandoo ci genn mbénn?
12 Samay bokk, ndax mas ngeena gis garabu figg
gu mefn oliw, walla garabu resefi gu mefifi ay
figg? Mukk! Mbénnu xorom manta nacc mukk
ndox mu neex.

13 Ana ku neex xel ci yéen, ana kuy boroom
xam-xam? Na ko wone ciy jéfam ak dundam gu
sell, te feefial xelam ci jikkoom ju lewet. 14 Waaye
ku am ci sa xol farlu gu laloo wextan ak wut aw
tur, bul bakku, di weddi dégg. 15 Xel moomu
jogewul ci kaw; jéfu addina la, di jikkoy niti kese,
te joge ci Seytaane. 16 Ndaxte fu wextan ak wut
aw tur dugg, indi fa xéccoo ak bépp fiaawteef.

17 Waaye xel mi joge ci kaw daa sell, ba
noppi and ak jamm te lewet, nooy, fees dell
ak yérmande ak jéf yu rafet; andul ak genn
parlaqu, amul genn naaféq. 18 Te nitu jamm dina
bey toolu jamm, goob njub.

4

Wakkirluleen ci Yalla

1 Xeex yi ak xuloo yi ci seen biir nag, lu leen
waral? Xanaa du ci seeni bégg-bégg, yiy xeex ci
seeni cér? 2 Dangeen di mébét waaye dungeen
am; dangeen di béome, boole ci kifiaan, waaye
li ngeen di yootu, dungeen ko jot; dangeen
di xuloo ak a xeex waaye dungeen am dara,
ndaxte fiaanuleen Yalla. 3 Bu ngeen fiaanee
sax, dungeen jot dara, ndax yéena ngi flaan ci
naaféq, ngir géna topp seen nafsu.

4 Yéen fii fecci seen kollére ak Yalla, xanaa
xamuleen ne mbéggeelu addina, mbafieel la fa

Yalla? Ku bégga xaritoo ak addina nag, noonoo
nga ak Yalla. 5 Xanaa yaakaar ngeen ne Mbind
mi day wax cig neen, ci li mu ne: «Yalla am
na mbéggeel gu fiir ci Xel mi mu def ci nun.»
6 Waaye yiwu Yallaa ko épp. Moom la Mbind mi
wax ne;

«Yalla daqg na i réy,

waaye yiwal na fii woyof.»

7 Kon nag wakkirluleen ci Yalla, waaye
dagleen Seytaane, te dina daw, ba sore leen.
8 Jegeleen Yalla, mu jege leen. Yéen bakkaarkat
yi, sellal-leen seeni loxo; yéen fii am xel faar,
laabal-leen seeni xol. 9 Toroxluleen te nagarlu,
bay jooy; defleen seeni ree aw naqar, te seen
mbég nekk tiis. 10 Suufeel-leen seen bopp fa
kanam Boroom bi, kon dina leen yékkati.

Buleen sikkal seeni moroom

11Yéen bokk yi, buleen nafifante. Ku naff sa
moroom mbaa nga flaaw njort, ba atte ko, diinat
nga yoonu Yalla te atte ko. Ku atte yoon wi nag
sammoo ko, waaye danga koo atte. 12 Kenn rekk
mooy téral yoon, kooku rekk mooy atte; moo
mana musle, moo mana alage. Te sax yaw miy
atte sa bokk yaay kan?

Buleen damu

13 Léegi nag dégluleen, yéen fiiy wax ne: «Tey
walla éllég dinanu dem ca dékk sangam, def fa
at, di fa sakku xaalis ci jula.» 14 Ndax dangeena
xam seen éllég? Luy seen dund? Xanaa céola
dopyy luy naaw ci diir bu gatt, daldi naaxsaay.

15 Lii kay ngeen waroona wax: «Bu soobee
Boroom bi, dinanu dund, tey def nangam ak
nangam.» 16 Waaye fi mu ne, naagu ngeen bay
damu, te damoo noonu baaxul. 17 Kon nag ku
xam def lu baax te defoo ko, bakkaar nga.

)

Boroom alal, yiy not néew-ji-doole

1 Dégluleen yéen boroom alal yi, jooyleen te
nagarlu ndax mbugal, gi leen di xaar. 2 Seen alal
seey na, seen yére yi maxe na, 3 seen wurus ak
seen xaalis xomaag na. Xomaag jooju seede lay
doon, su leen di daanlu, ba lakk leen ni sawara.
Dajale ngeen alal ju ne gaffi, te fekk yéena ngi
ci mujug jamono. 4 Dégluleen! Jooyi xaalis bi
ngeen sacce ci gubkat, yi leen doon liggéeyal, ak
yuuxi goobkat yi, dugg nafiu ci noppi Boroom
gangoori xare yi. 3 Ci barele ak banneex ngeen
dunde ci kaw suuf, di yafal seen bopp, fekk bésu
rendi baa ngii. 6 Daan ngeen ku jub, ba rey ko
sax, te bafiul.

Murileen ci biir tiis

7 Yéen samay bokk, muiileen, ba Boroom bi
délsi ci ndamam. Seetleen ci beykat bi, ni muy
xaare njarifi ci mefifieefu suuf, tey mui, céebo
ba bét wacc. 8 Yéen itam nag muifileen te
dégéral seen xol, xam ne fnéwug Boroom bi ci
ndamam jege na. 9 Buleen jambatante, samay
bokk, ngir ragal Yalla atte leen. Attekat baa ngi

ci bunt bi sax! _ _
10 Bokk yi, defleen yonent, yi wax ci turu

Boroom bi, seeni royukaay ci muifi tiis ak ci

gbéor-goorlu. 11 Xam ngeen ne fiiy géor-gdorlu,
fu barkeel lafiu. Dégg ngeen mun ga Ayooba
amoon, te gis muj gu rafet, ga ko Boroom bi
jagleel, ndax Boroom bi kuy ieewante la te bare
yérmande.

12 Te 1i fi raw samay bokk, buleen waat mukk,
bu muy ci asamaan mbaa ci suuf mbaa ci leneen
lu mu mana doon. Nangeen yem ci: «waaw» ak
«déedéet», ngir bafi cee layoo fa kanam Yalla.

Dooley fiaan gu and ak ngém

13 Su amee ci yéen ku nekk ci tiis, na flaan
ci Yalla. Ku nekk ci mbég, na sant Yalla ciy
woy. 14 Su amee ci yéen ku wopp, na woo njiiti
mbooloo mi, fiu fiaanal ko te diw boppam ci turu
Boroom bi. 15 Naan gu and ak ngém dina musal
ki wopp, ba Boroom bi yékkati ko. Su ko fekkoon
ak i bakkaar sax, Yalla dina ko baal. 16 Kon nag
waxanteleen seeni bakkaar tey fiaanalante, ngir
ngeen wér. Naanu aji jub gu déggu, dooleem

amul kem. . _
17 Naka noonu Ilyaas nit la woon ku bindoo

ni nun, waaye bi mu saxee ci fiaan Yalla, ngir
mu bafia taw, ndox laalul suuf diirub fietti at
ak genn-wall. 18 Gannaaw ga mu dellu fiaan,
asamaan daldi taw, te suuf si saxal mefifieef.

19 Samay bokk, su amee ci yéen ku réere
dégg, te am ku ko gindi, 20 na xam lii: ku gindi
bakkaarkat ci réeram, musal nga nit ci dee te
faral ko bakkaar yu bare.

